
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑲᑎᒪᓂᒃᓴᖓᒍᑦ ᑲᑎᒪᓂᖓᑦ 001-2015ᒥ ᐱᓪᓗᐊᑕᐅᓂᖏᑦ  

ᐃᖃᓗᐃᑦ, ᓄᓇᕗᑦ 
 

1.  ᑲᑎᒪᓂᒃᓴᖓᒍᑦ ᑲᑎᒪᓂᖓᑦ 001-2015ᒥ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑲᑎᒪᔾᔪᑕᐅᓚᐅᖅᑐᖅ 
ᐃᖃᓗᐃᑦ, ᓄᓇᕗᒥ, ᒫᔾᔨ 9, 2015ᖑᑎᓪᓗᒍ. 

 

2.  ᐊᕙᑎᓕᕆᔨᒃᑯᑦ ᑲᓇᑕᒥ ᓴᖅᑭᑦᑎᓚᐅᖅᑐᑦ ᑲᑎᒪᔨᓄᑦ ᐅᑯᓂᖓ ᐱᔾᔪᑕᐅᔪᓂᒃ:  

• ᑐᒃᓯᕋᐅᑎ ᐃᓕᔭᐅᔪᒪᓪᓗᑎᒃ ᖃᕐᕖᑦ ᑎᑎᕋᖅᑕᐆᒪᕕᖕᒧᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᓄᑦ  

o ᐊᕙᑎᓕᕆᔨᒃᑯᓐᓄᑦ ᑲᓇᑕᒥ ᐃᖅᑲᓇᐃᔭᖅᑎᐅᔪᑦ ᑲᑎᒪᔨᓄᑦ ᐅᓂᒃᑳᓚᐅᖅᑐᑦ ᖃᓄᐃᓕᖓᖕᒪᖔᑕ 
ᐊᕙᑎᓕᕆᔨᒃᑯᑦ ᑲᓇᑕᒥ ᑐᒃᓯᕋᐅᑎᖓᑦ ᐃᓕᔭᐅᖁᓪᓗᒍ ᑎᑎᕋᖅᑕᐆᒪᕕᖕᒧᑦ ᖃᕐᕖᑦ 
ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᑦ ᑎᑎᕋᖅᑕᐆᒪᕕᖓᓐᓄᑦ ᐊᑖᒍᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ 
ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᒍᑦ; ᐊᕙᑎᓕᕆᔨᒃᑯᑦ ᑲᓇᑕᒥ ᐃᓱᒪᓕᐅᖁᔨᓚᐅᖅᑐᑦ ᑲᑎᒪᔨᓂᒃ 
ᐃᑲᔪᖅᑐᐃᖕᒪᖔᑕ ᐃᑲᔪᖅᑐᐃᖏᒻᒪᖔᑕᓘᓐᓃᑦ ᑎᑎᕋᖅᑕᐆᒪᕕᖕᒧᑦ ᐃᓕᔭᐅᔪᒪᓂᖓᓂᒃ.  ᑲᑎᒪᔨᑦ 
ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᑐᒃᓯᕋᐅᑎᐅᔪᒧᑦ ᑲᖑᓐᓇᖅᑐᒃᑯᑦ ᑲᑎᒪᔾᔪᑕᐅᓪᓗᓂ ᖃᐅᑎᓪᓗᒍ. 

• ᐅᑎᕐᔫᒥᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᑦ ᖁᑦᓯᒃᑐᕐᒥᐅᑦ ᑐᒃᑐᖏᓐᓄᑦ: ᑐᒃᓴᒐᒃᓴᖅ 

o ᐊᕙᑎᓕᕆᔨᒃᑯᓐᓄᑦ ᑲᓇᑕᒥ ᐃᖅᑲᓇᐃᔭᖅᑎᐅᔪᑦ ᑲᑎᒪᔨᓄᑦ ᑐᓴᖅᑎᑦᑎᓪᓗᑎᒃ ᐱᕙᓪᓕᐊᓂᖓᓄᑦ 
ᐅᑎᕐᔫᒥᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᐅᔪᖅ ᖃᓄᐃᓕᖓᓕᕐᒪᖔᑦ ᑐᒃᑐᖏᓐᓄᑦ ᖁᑦᓯᒃᑐᑉ; 
ᓇᓗᓇᐃᖅᓯᓚᐅᖅᑐᑦ ᐊᕙᑎᓕᕆᔨᒃᑯᑦ ᑲᓇᑕᒥ ᓂᕆᐅᖕᓂᖏᓐᓂᒃ ᑐᓂᓯᓂᐊᕐᓂᖏᓐᓂᒃ ᑐᒃᓯᕋᐅᑎᒥᒃ 
ᐊᖏᖅᑕᐅᒐᓱᐊᖁᓪᓗᒋᑦ ᐆᒃᑐᕋᐅᑎᓕᐊᖑᔪᖅ ᐅᐸᓗᖓᐃᔭᐅᑎᒃᓴᑦ ᑲᑎᒪᔨᓄᐊᖅᑕᐅᓂᐊᕐᓗᑎᒃ 
ᑭᖑᕐᖓᒍᑦ ᓄᓇᓕᖕᓂ ᑐᓴᕋᓱᐊᕐᓂᖅ ᐱᔭᕇᖅᑕᐅᓚᐅᖅᑎᓪᓗᒍ ᐅᑭᐊᒃᓵᖓᓂ 2015. 

• ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ Dolphin ᐊᒻᒪ Union ᑐᒃᑐᖏᓐᓄᑦ: ᑐᓴᒐᒃᓴᖅ 

o ᐊᕙᑎᓕᕆᔨᒃᑯᓐᓄᑦ ᑲᓇᑕᒥ ᐃᖅᑲᓇᐃᔭᖅᑎᐅᔪᑦ ᑲᑎᒪᔨᓄᑦ ᑐᓴᖅᑎᑦᑎᓚᐅᖅᑐᑦ 
ᐱᕙᓪᓕᐊᓂᕿᔭᖓᓂᒃ ᑐᒃᓯᕋᐅᑎᐅᔪᑉ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᓴᑦ ᑐᒃᑐᖏᓐᓄᑦ Dolphin ᐊᒻᒪ 
Union; ᑲᑎᒪᔨᑦ ᑐᓴᖅᑎᑕᐅᓚᐅᖅᑐᑦ ᓄᓇᕗᒥ ᐸᕐᓇᐃᓂᕐᒧᑦ ᑲᑎᒪᓂᖃᕋᔭᕐᓂᖏᓐᓂᒃ ᒫᔾᔨ 25-27 
ᐊᕐᕌᒍᒋᔭᑦᑎᓐᓂ, ᐊᒻᒪᓗ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᑦ ᐱᔭᕇᖅᑕᐅᓯᒪᔭᕆᐊᖃᕐᖢᑎᒃ ᒫᔾᔨ 2017ᒥ. 

• ᐅᑎᕐᔫᒥᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᑦ ᐊᒻᒪ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᑦ ᐱᕈᖅᑐᓄᑦ 
Porsild’s Bryum ᑖᒃᑯᐊ ᐅᔭᕋᖕᓂ ᓯᕕᖓᔪᓂ ᓴᕋᑦᑐᓂ ᐱᕈᖅᐸᒃᑐᑦ: ᑐᓴᒐᒃᓴᑦ 

o ᐊᕙᑎᓕᕆᔨᒃᑯᓐᓄᑦ ᑲᓇᑕᒥ ᐃᖅᑲᓇᐃᔭᖅᑎᐅᔪᑦ ᑲᑎᒪᔨᓄᑦ ᑐᓴᖅᑎᑦᑎᓚᐅᖅᑐᑦ 
ᐅᑎᕐᔫᒥᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᑦ ᐱᕈᖅᑐᓄᑦ ᑖᒃᑯᓄᖓ ᐃᓕᔭᐅᓯᒪᓕᖅᑐᖅ 
ᖃᕆᑕᐅᔭᖓᓐᓄᑦ ᐆᒪᔪᑦ ᐃᓄᐃᓴᓗᐊᕆᐊᖏᑕ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᑎᒍᑦ 
ᑎᑎᕋᖅᑕᐆᒪᕕᖁᑎᖓᓐᓄᑦ, ᐊᒻᒪᓗ ᐊᒃᑐᐊᓂᖃᖅᑐᑦ ᐸᕐᓇᐅᑎᓕᐅᖅᑕᐅᔭᕆᐊᖃᓕᕐᓂᖏᓐᓂᒃ ᒫᓐᓇ 
ᑖᒃᑯᐊ ᓴᓇᔭᐅᓕᖅᑐᑦ. 

 

3. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓂᓯᓚᐅᖅᑐᑦ ᐱᔾᔪᑕᐅᔪᓂᒃ ᑲᑎᒪᔨᓄᑦ: 

• ᐆᒃᑐᕋᐅᑎᓕᐊᖅ ᐊᑐᐊᒐᒃᓴᖅ ᓴᓇᔭᐅᓕᖅᑐᖅ ᓄᑖᖅ ᓂᐅᕐᕈᑎᒃᓴᓄᑦ ᐃᒪᕐᒥᐅᑕᓂᐊᕈᑎᒃᓴᓄᑦ 



o ᐃᒪᕐᒥᐅᑕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑦ ᑲᑎᒪᔨᓄᑦ ᐅᓂᒃᑳᓚᐅᖅᑐᑦ ᐆᒃᑐᕋᐅᑎᓕᐊᖓᓐᓂᒃ 
ᐊᑐᐊᒐᒃᓴᒥᒃ ᓴᓇᔭᐅᓂᖓᓂᒃ ᓄᑖᖅ ᓂᐅᕐᕈᑎᒃᓴᓂᒃ ᐃᒪᕐᒥᐅᑕᕐᓂᐊᕈᑎᒃᓴᓄᑦ ᐊᑐᐊᒐᐅᓂᐊᖅᑐᒥᒃ.  
ᑲᑎᒪᔨᑦ ᐊᐱᕆᔭᐅᓚᐅᖅᑐᑦ ᓂᓪᓕᕐᕕᒃᓴᖃᕐᒪᖔᑕ ᐊᑐᐊᒐᒃᓴᒧᑦ ᐃᓱᓕᓚᐅᖏᓐᓂᖓᓂ ᑕᖅᑭᖅ. 

• ᓇᐃᓈᖅᓯᒪᔪᖅ ᐊᕐᕌᒍᐊᓂ 2015 ᐅᑭᐅᖅᑕᖅᑐᑉ ᐃᒪᖏᑕ ᐃᖅᑲᖓ ᓄᓇᓐᖑᐊᓕᐅᖅᑕᐅᓂᖓᓄᑦ 
ᐸᕐᓇᐅᑎ 

o ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ ᑲᑎᒪᔨᓂᒃ ᐸᕐᓇᐅᑎᖃᕐᓂᖓᓐᓂᒃ ᑎᓴᒪᓂᒃ ᐃᒪᐅᑉ 
ᐃᖅᑲᖓᓂ ᓄᓇᓐᖑᐊᓕᐅᕆᓂᕐᒧᑦ ᖃᐅᔨᓴᐃᔪᒪᓪᓗᑎᒃ ᐅᑭᐅᖅᑕᖅᑐᑉ ᐃᑭᕋᓴᖏᓐᓂ 2015: 

 Coronation Gulf, Queen Maud Gulf, ᐊᒻᒪᓗ Simpson Strait (ᐋᒡᒌᓯ 5-28) 

 Victoria Strait (ᐋᒡᒌᓯ 28 – ᓯᑎᐱᕆ 15) 

 ᓂᒋᐊᑕ ᐱᖓᖕᓇᖅᐸᓯᐊ ᓯᑯᓯᓛᑉ (ᐋᒡᒌᓯ 10 – ᓯᑎᐱᕆ 14 ᖃᓂᒋᐸᓗᒃᑕᖓᓂ.) 

 ArcticNet ᐱᕕᖃᕐᓂᖏᓐᓂ ᖃᐅᔨᓴᐃᓗᑎᒃ (ᔪᓚᐃ 8 – ᐊᒃᑑᕙ 12) 

• ᐊᐅᓚᑦᓯᓂᕐᒧᑦ ᑐᓴᒐᒃᓴᑦ 

o ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ: ᐅᖃᖅᓯᒪᔪᑦ ᒪᕐᕉᖏᓂᒃ ᓄᑖᓂᒃ 
ᐃᖅᑲᓇᐃᔭᖅᑎᑖᖅᓯᒪᓕᕐᓂᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᑕᐃᒪᓐᖓᓂᑦ ᑭᖑᓪᓕᕐᒥᑦ ᑲᑎᒪᔨᑦ 
ᑲᑎᒪᓚᐅᖅᓯᒪᓂᖏᓐᓂᑦ. 

o ᐃᒪᕐᒥᐅᑕᑦ: 

 ᕿᓚᓗᒐᑦ ᐊᓪᓚᓐᖑᐊᑦ: ᕿᖑᕐᖓᒍᑦ ᕿᓚᓗᒃᑭᐊᕐᓇᓚᐅᖅᑎᓪᓗᒍ ᕿᒥᕐᕈᓇᒃᑕᐅᓚᐅᖅᑐᑦ 
ᐊᑐᓕᖅᑎᑕᐅᓚᐅᖅᑐᑦ ᐊᕐᕌᒍᐊᓂ ᑐᒡᓕᐊᓂ ᕿᓚᓗᒐᕐᓄᑦ ᐊᓪᓚᓐᖑᐊᓄᑦ ᑲᑎᓐᖓᔪᑦ 
ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐱᓕᕆᔭᐅᓚᐅᖅᑐᖅ ᑕᒪᓐᓇ 
ᐊᒃᑑᕙᐅᑎᓪᓗᒍ ᐊᒻᒪᓗ ᓄᕕᐱᕆᐅᑎᓪᓗᒍ ᐊᕐᕌᒍᐊᓂ 2014ᑉ. 

 ᐊᐃᕕᑦ: ᑲᑎᓪᓗᒋᑦ 13ᖑᔪᑦ ᓚᐃᓴᓐᓯᑦ ᑐᓂᔭᐅᓚᐅᖅᑐᑦ ᑕᑯᕚᒃᓴᓂᒃ 
ᐊᐃᕝᕕᐊᕈᑕᐅᓂᐊᖅᑐᑦ ᐊᕐᕌᒍᐊᓂ 2014. 

o ᐃᖃᓗᒃᐱᑦ:  

 ᐅᑭᐅᒃᑯᑦ ᑎᓄᔾᔨᕕᖕᒥ ᐃᖃᓗᒐᓱᐊᕐᓂᖅ ᐱᒋᐊᖅᑕᐅᓚᐅᖅᑐᖅ ᔮᓐᓄᐊᕆ 2015ᒥ. 

 ᑭᖑᕐᖓᒍᑦ ᐃᖃᓗᒐᓱᐊᕐᓇᐅᑉ ᑲᑎᒪᓂᖃᓚᐅᖅᑐᑦ ᔮᓐᓄᐊᕆ 2015ᒥ ᐅᖃᐅᑕᐅᓪᓗᓂ 
ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐃᖃᓗᒃᑑᑦᑎᐊᕐᒥ 
ᐃᖃᓗᒃᐱᖏᓐᓂᒃ ᐃᖃᓗᒐᓱᐊᕐᓂᕐᒧᑦ. 

 ᐊᐅᓚᓂᖃᖅᑐᑦ ᖃᐅᔨᓴᐃᓂᖅ ᐃᖃᓪᓕᐊᖅᑕᐅᔪᓐᓇᕐᒪᖔᑕ ᐃᖃᓗᐃᑦ ᐸᖕᓂᖅᑑᕐᒥ, 
ᕿᑭᖅᑕᕐᔪᐊᕐᒥ, ᐃᒡᓗᓕᖕᒥ, ᐊᒻᒪᓗ ᓴᓪᓕᕐᓂ ᐅᑭᐅᖓᓂ 2015. 

o ᖃᓕᕋᓕᑦ:  

 ᓚᐃᓴᓐᓯᑦ ᖃᓕᕋᓕᖕᓂᐊᕈᑎᒃᓴᑦ ᐅᑭᐅᒃᑯᑦ ᓯᑯᒥ ᑐᓂᔭᐅᓚᐅᖅᑐᑦ ᔮᓐᓄᐊᕆ 8, 
2015ᖑᑎᓪᓗᒍ. 

 ᑲᑎᒪᓂᐅᑉ ᓯᕗᕐᖓᒍᑦ ᑲᑎᒪᓂᖃᓚᐅᖅᑐᑦ ᐸᖕᓂᖅᑑᕐᒥ ᔮᓐᓄᐊᕆ 14, 2015ᖑᑎᓪᓗᒍ,  
ᐅᖃᐅᑕᐅᓪᓗᓂ ᒥᐊᓂᕆᔭᐅᔾᔪᑎᖏᑦ ᑎᓄᔾᔨᕕᖕᒥ ᖃᓕᕋᓕᖕᓂᐊᕐᓂᐅᑉ. 

 7939t ᐅᖁᒪᐃᓐᒦᑦ ᖃᓕᒐᓕᒃᑕᐅᓚᐅᖅᑐᑦ ᓄᓇᕗᒥ ᑐᓂᔭᐅᓯᒪᔪᑦ ᑎᒍᒥᐊᖅᑎᓄᑦ 
ᖃᓕᕋᓕᖕᓂᐊᕐᕕᖕᒥ 0Aᒥ ᐊᕐᕌᒍᐊᓂ 2014. 



 3250t ᐅᖁᒪᐃᓐᓃᑦ ᖃᓕᕋᓕᒃᑕᐅᓚᐅᖅᑐᑦ ᓄᓇᕗᒧᑦ ᑐᓂᔭᐅᓯᒪᔪᑦ ᑎᒍᒥᐊᖅᑎᐅᔪᓄᑦ 
ᖃᓕᕋᓕᖕᓂᐊᕐᕕᖕᒥ 0B ᐊᕐᕌᒍᐊᓂ 2014. 

o ᑭᖑᒃᐸᐃᑦ: 

 ᖃᓂᒋᔭᖓᓃᑦᑐᑦ ᐅᖁᒪᐃᓐᓂᖃᖅᑐᑦ 2t Pandalus borealis ᑭᖑᒃᐸᒃᑕᐅᓚᐅᖅᑐᑦ 
ᓄᓇᕗᒧᐊᖅᑕᖅᑐᓄᑦ ᑎᒍᒥᐊᖅᑎᓄᑦ ᑭᖑᒃᐸᖕᓂᐊᕈᑎᓂᒃ ᑭᖑᒃᐸᖏᓂᐊᕐᕕᐊᓂ ᑕᐃᕕᔅ 
ᓯᑐᕋᐃᑦ ᐃᑭᕋᓴᖓᑕ ᑲᓇᖕᓇᖓᓂ 63°W. 

 ᖃᓂᒋᔭᖓᓃᑦᑐᑦ ᐅᖁᒪᐃᓐᓂᖃᖅᑐᑦ 216t  P. montagui ᑭᖑᒃᐸᒃᑕᐅᓚᐅᖅᑐᑦ 
ᓄᓇᕗᒧᐊᖅᑕᖅᑐᓄᑦ ᑎᒍᒥᐊᖅᑎᓄᑦ ᑭᖑᒃᐸᖕᓂᐊᕐᕕᖕᒥ ᓄᓇᕗᑦ ᑲᓇᖕᓇᖓᓂ 66°W; 
ᖃᓂᒋᔭᖓᓃᑦᑐᑦ 163t P. borealis ᑭᖑᒃᐸᒃᑕᐅᓚᐅᖅᑐᑦ ᐱᔭᐅᖓᓱᐊᕋᑎᒃ. 

 ᖃᓂᒋᔭᖓᓃᑦᑐᑦ ᐅᖁᒪᐃᓐᓂᖃᖅᑐᑦ 2929t P. montagui ᑭᖑᒃᐸᐃᑦ, ᐊᒻᒪᓗ 391t P. 
borealis ᑭᖑᒃᐸᒃᑕᐅᓚᐅᖅᑐᑦ ᓄᓇᕗᒧᐊᖅᑕᖅᑐᓄᑦ ᑎᒍᒥᐊᖅᑎᓄᑦ 
ᑭᖑᒃᐸᖏᓂᐊᕐᕕᖓᓂ ᓄᓇᕗᑦ ᐱᖓᖕᓇᖓᓂ 66°W. 

• ᐊᑐᖅᑕᐅᑲᐃᓐᓇᖅᑐᖅ ᐊᓯᔾᔨᑲᑕᒍᓐᓇᖅᑐᑦ ᑰᑕ: 2015-2016 ᕿᓚᓗᒃᑭᐊᕐᓇᕐᒧᑦ 

o ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑐᓂᓯᓚᐅᖅᑐᑦ ᑲᑎᒪᔨᓄᑦ ᑐᓴᒐᒃᓴᓂᒃ ᑲᔪᓯᑎᑕᐅᓂᖓᓂᒃ 
ᐊᑐᓕᖅᑎᑕᐅᓂᕆᓚᐅᖅᑕᖓᑦ ᕿᓚᓗᒐᕐᓄᑦ ᐊᓪᓚᓐᖑᐊᓄᑦ ᐊᓯᔾᔨᑲᑕᒍᓐᓇᖅᑐᑦ ᑰᑕᖏᑦ; ᑲᑎᒪᔨᑦ 
ᑐᓴᖅᑎᑕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᓂᕆᐅᖕᓂᖏᓐᓂᒃ ᑐᒃᓯᕋᐅᑎᒥᒃ ᑐᓂᓯᓂᐊᕐᓂᖏᓐᓂᒃ 
ᐃᓱᒪᓕᐅᕈᑕᐅᖁᓪᓗᒍ ᑕᒪᓐᓇ ᑲᑎᒪᔨᑦ ᑲᑎᒪᓂᖃᓕᖅᐸᑕᓴ ᔫᓂ 2015ᖑᓕᖅᐸᑦ. 

• ᐸᕙᓐ ᐸᐃᒥ ᐊᓪᓚᓐᖑᐊᑦ ᕿᓚᓗᒐᑦ ᐅᓄᕐᓂᖏᓐᓄᑦ ᓈᓴᖅᑕᐅᔾᔪᑎᖏᓐᓄᑦ ᑐᓴᒐᒃᓴᑦ 

o ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑐᓂᓯᓚᐅᖅᑐᑦ ᑲᑎᒪᔨᓄᑦ ᐅᓂᒃᑳᓂᒃ ᖃᓄᐃᓕᐊᓕᕐᒪᖔᑕ 
ᖃᐅᔨᔭᐅᓯᒪᔪᑦ 2013ᒥ ᒪᒃᑖᖃᖅᑐᓂᒃ ᖃᐅᔨᓴᐃᓂᐅᓚᐅᖅᑐᖅ ᐅᑭᐅᖅᑕᖅᑐᕐᒥᐅᑦ ᐃᒪᖏᓐᓂ, ᐊᒻᒪᓗ 
ᑭᖑᕐᖓᒍᑦ ᓄᑖᕈᕆᐊᖅᑕᐅᓯᒪᔪᑦ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᔪᓐᓇᖅᑐᑦ 
ᐅᓄᕐᓂᒃᓴᖏᓐᓄᑦ ᐊᑐᓕᖁᔭᓕᐊᖑᔪᑦ ᐊᑐᓂ ᑎᓴᒪᐅᔪᓄᑦ ᐊᒡᖑᖅᑐᖅᓯᒪᓂᕆᔭᖏᓐᓂ ᐸᕙᓐ ᐸᐃ 
ᕿᓚᓗᒐᖏᓐᓂ, ᐱᖃᓯᐅᑎᓯᒪᓪᓗᑎᒃ ᐊᑐᓕᖁᔭᓕᐊᖑᔪᑦ ᓄᖑᑦᑎᕙᓪᓕᐊᖏᓪᓗᑎᒃ ᕿᓚᓗᒐᒐᒃᓴᑦ 
ᐊᓪᓚᓐᖑᐊᓂᒃ ᐊᐅᔭᒃᑯᑦ ᓇᔪᖅᑎᓪᓗᒋᑦ ᐃᑭᕋᓴᖓᓂ Jones Sound ᐊᒻᒪᓗ Smith Sound.  
ᑲᑎᒪᔨᑦ ᐊᐱᕆᔭᐅᓚᐅᖅᑐᑦ ᕿᒥᕐᕈᖁᔭᐅᓪᓗᑎᒃ 2013ᒥ ᐅᓄᕐᓂᖏᓐᓄᑦ ᒥᒃᓴᐅᓴᒍᑕᐅᔪᓂᒃ 
ᐊᒃᑐᐊᓂᖃᕐᒪᑕ ᑲᑎᓐᖓᔪᓂᒃ ᕿᓚᓗᒐᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓄᓈᖅᑕᐅᔪᒃᓴᓄᑦ 
ᐊᑐᓕᖁᔭᓕᐊᖑᔪᓂᒃ. 

•  ᐊᕐᕕᑦ ᐅᓄᕐᓂᖏᑦ (ᑲᓇᖕᓇᖓᓂ ᑲᓇᑕᐅᑉ ᐱᖓᖕᓇᖓᓂᓗ ᐊᑯᑭᑦᑐᑦ ᐅᓄᕐᓂᖏᑦ) 

o ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑐᓂᓯᓚᐅᖅᑐᑦ ᑲᑎᒪᔨᓄᑦ ᐅᓂᒃᑳᓂᒃ ᖃᓄᐃᓕᐊᓕᕐᒪᖔᑕ 
ᖃᐅᔨᔭᐅᓯᒪᔪᑦ 2013ᒥ ᒪᒃᑖᖃᖅᑐᓂᒃ ᖃᐅᔨᓴᐃᓂᐅᓚᐅᖅᑐᖅ ᐅᑭᐅᖅᑕᖅᑐᕐᒥᐅᑦ ᐃᒪᖏᓐᓂ, 
ᑭᖑᕐᖓᒍᑦ ᓄᑖᕈᕆᐊᖅᑕᐅᓪᓗᑎᒃ ᒥᒃᓴᐅᓴᒃᑕᐅᓯᒪᔪᑦ ᑲᓇᑕᐅᑉ ᑲᓇᖕᓇᖓᓂ ᐊᑯᑭᑦᑐᓪᓗ 
ᐱᖓᖕᓇᖓᓂ ᐊᕐᕕᑦ ᐅᓄᕐᓂᕿᔭᖏᑦ.  ᑲᑎᒪᔨᑦ ᑐᓴᖅᑎᑕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ 
ᐋᖅᑭᒡᓯᓯᒪᓕᕐᓂᖏᓐᓂᒃ ᑲᓇᑕᐅᑉ ᑲᓇᖕᓇᖓᓂ ᐊᒻᒪᓗ ᐊᑯᑭᑦᑐᑦ ᐱᖓᖕᓇᖓᓂ ᐊᕐᕕᑦ 
ᐅᓄᕐᓂᕆᔭᖏᓐᓂᒃ ᓄᖑᑦᑎᕙᓪᓕᐊᖏᓪᓗᑎᒃ ᐱᔭᐅᔪᓐᓇᕋᔭᖅᑐᓂᒃ 52ᖑᓪᓗᑎᒃ ᐊᕐᕌᒍᑕᒫᓐ. ᑲᑎᒪᔨᑦ 
ᐊᐱᕆᔭᐅᓚᐅᖅᑐᑦ ᕿᒥᕐᕈᖁᔭᐅᓪᓗᑎᒃ 2013ᒥ ᐅᓄᕐᓂᖏᓐᓄᑦ ᒥᒃᓴᐅᓴᒍᑕᐅᔪᓂᒃ ᐊᒃᑐᐊᓂᖃᕐᒪᑕ 
ᑲᑎᓐᖓᔪᓂᒃ ᐊᕐᕕᒃᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓄᓈᖅᑕᐅᔪᒃᓴᓄᑦ ᐊᑐᓕᖁᔭᓕᐊᖑᔪᓂᒃ. 

 

 



4. ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᕕᖓᑦ ᐊᕙᑎᓕᕆᓂᕐᒧᑦ ᑐᓂᓯᓚᐅᖅᑐᑦ ᐱᔾᔪᑕᐅᔪᓂᒃ ᐅᑯᓂᖓ ᑲᑎᒪᔨᓄᑦ: 

• ᐆᒃᑐᕋᐅᑎᓕᐊᖅ ᕿᑭᖅᑖᓗᖕᒥ ᑐᒃᑐᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᖏᑦ 

o ᓄᓇᕗᑦ ᒐᕙᒪᒃᑯᖏᑦ ᐊᕙᑎᓕᕆᓂᕐᒧᑦ ᐱᓕᕆᕕᖓᓐᓂ ᐃᖅᑲᓇᐃᔭᖅᑎᖏᑦ ᑐᓂᓯᓚᐅᖅᑐᑦ 
ᑲᑎᒪᔨᔨᓄᑦ ᖃᓄᐃᓕᖓᓕᕐᒪᖔᑕ ᐊᑐᖅᑕᐅᑲᐃᓐᓇᖅᑐᖅ ᑐᒃᑐᓯᐅᕈᓐᓇᐃᓪᓕᑎᑦᓯᓂᖅ ᕿᑭᖅᑖᓗᖕᒥ, 
ᑖᓐᓇ ᐊᑐᓕᖅᑎᑕᐅᓚᐅᖅᓯᒪᔪᖅ ᔮᓐᓄᐊᕆ 1, 2015ᖑᑎᓪᓗᒍ.  ᑲᑎᒪᔨᑦ ᑐᓴᖅᑎᑕᐅᓚᐅᖅᑐᑦ 
ᐆᒃᑐᕋᐅᑎᓕᐊᖅ ᓯᕗᓪᓕᖅᓯᐅᑎ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᒃᓴᖅ ᑎᑭᑦᑕᖅᑐᓄᑦ ᑐᒃᑐᓄᑦ 
ᐱᔭᕇᖅᑕᐅᓯᒪᓕᕐᓂᖓᓂᒃ, ᐊᒻᒪᓗ ᑐᒡᓕᐊᓂ ᐆᒃᑐᕋᐅᑎᓕᐊᖑᔪᖅ ᓴᓇᔭᐅᓂᐊᕐᓂᖓᓂᒃ ᑭᖑᕐᖓᒍᑦ 
ᑐᓴᕋᓱᐊᕐᓂᖃᐅᖅᑎᓪᓗᒋᑦ ᕿᑭᖅᑖᓗᖕᒥ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓂᑦ ᒫᔾᔨ 2015ᒥ.  ᑲᑎᒪᔨᑦ 
ᐊᐱᕆᔭᐅᓚᐅᖅᑐᑦ ᕿᒥᕈᖁᔭᐅᓪᑎᓗᒃ ᐆᒃᑐᕋᐅᑎᒥᒃ ᐸᕐᓇᐅᑎᒃᓴᒥᒃ ᐊᒻᒪ ᓂᓪᓕᕐᕕᐅᖁᔭᐅᓪᓗᓂ 
ᐱᔪᓐᓇᖅᓯᑐᐊᖅᐸᑕ. 

 

5. ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐱᔾᔪᑎᓂᒃ ᑲᑎᒪᔨᓄᑦ: 

• ᓴᓂᕋᔭᖕᒥᐅᑦ ᑐᒃᓯᕋᐅᑎᖓᑦ ᓄᒃᑎᖅᑕᐅᖁᓪᓗᒍ ᓇᓐᓄᒐᒃᓴᑦ ᒥᐊᒃᑯᖏᑦ: Gulf of Boothia 

o ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑐᓂᓯᓚᐅᖅᑐᑦ ᑲᑎᒪᔨᓄᑦ ᑎᑎᖅᑲᓂᒃ 
ᕿᑭᖅᑖᓗᒃ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᓐᖔᑐᓂᒃ, ᑐᓴᖅᑎᑦᑎᓪᓗᑎᒃ ᐃᑲᔪᖅᑐᐃᓂᖏᓐᓂᒃ 
ᓴᓂᕋᔭᖕᒥᐅᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓂᒃ ᑐᒃᓯᕋᖅᑎᓪᓗᒋᑦ ᐊᑐᕈᒪᓪᓗᑎᒃ ᐊᑕᐅᓯᕐᒥᒃ 
ᐊᖑᓴᓪᓗᖕᒥᒃ ᓇᓐᓄᒐᒃᓴᒥᒃ ᑕᐃᕙᓐᖓᑦ Gulf of Boothiaᒧᐊᖅᑕᖅᑐᓂᑦ ᓇᓄᕐᓂᑦ 
ᓇᓐᓄᒐᒃᓴᖏᓐᓂᑦ.  ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᑕᒪᑐᒥᖓ ᑲᓐᖑᓇᖅᑐᒃᑯᑦ ᖃᐅᑎᓪᓗᒍ. 

 

6.  ᑭᖑᓪᓕᕐᒥ ᑲᑎᒪᓛᖅᑐᑦ ᓄᓇᕗᑦ ᐆᒪᔪᓕᕆᕐᔨᔪᐊᑦ ᑲᑎᒪᔨᖏᑦ ᐃᖃᓗᖕᓂ ᐱᓇᓱᐊᕈᓯᖓᓂ ᔫᓂ 8-12, 
2015. ᑕᑯᒋᐊᕈᓐᓇᖅᐳᑎᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᐊᓐᓄᑦ  
(www.nwmb.com) ᑐᓴᕆᐊᒃᑲᓐᓂᕈᒪᒍᕕᑦ.  

 

 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 

ᔭᐃᓴᓐ ᐊᕿᐊᕈᖅ 
ᐊᐅᓚᑦᓯᔨᓄᑦ ᑐᑭᒧᐊᒃᑎᑦᓯᔨ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐅᖄᓚᐅᑦ: (867) 975-7300   

ᓱᒃᑲᔪᒃᑯᑦ: (888) 421-9832 

http://www.nwmb.com/

